QENDRIM | OPOZITES SE BASHKUAR
PER “REFORMEN ZGJEDHORE”

15 Opozita e Bashkuar i pérgjigjet pozitivisht ftesés sé partneréve ndérkombgtarg, si tregues i
mirénjohjes pér pérpjekjet e tyre pér forcimin e demokracisé funksionale né Shqipéri dhe
bashképunimit ndér vite pér reformimin e kuadrit ligjor pér zgjedhjet né Shqipéri.

1.1. Duke gené se Reforma Zgjedhore éshté njé nga kushtet pér ecuriné e métejshme té Shqipérise né
procesin e integrimit europian, Opozita e Bashkuar angazhohet t& mbéshtesé realizimin e saj.

1.2. Opozita e Bashkuar rithekson nevojén pér Reformé té vérteté Zgjedhore, gé mund dhe duhet t€
realizohet e zbatohet vetém nga institucione apo subjekte zgjedhore qé kané vullnet pér té garantuar zgjedhje
& lira dhe t& ndershme. Né kété drejtim, personat, subjekt t& hetimeve penale nr. 184/2016 apo nr. 339/2017,
jané né kushtet e konfliktit t& interesit me zgjedhjet e lira dhe t& ndershme, si dhe me Reformén e vérteté
Zgjedhore pér té cilén ka nevojé vendi.

1.3. Diskutimet mbi Reformén Zgjedhore duhet t& jené transparente, gjithépérfshirése dhe publike, duke
pérfshiré né hartimin e saj edhe pérfagésues té té gjitha grupeve té interesit dhe shoqggrisé civile. Opozita e
Bashkuar angazhohet pér té diskutuar njé reformé pér ligjin e partive politike, pérfshiré transparencén e
financimit t& tyre dhe fushatave zgjednore, vendimmarrjen demokratike brenda partive politike, si dhe njé
sistem zgjedhor g& u jep mundési qytetaréve té shprehen pér pérfagésuesit e tyre dhe nje reformé
kushtetuese gé synon forcimin e llogaridhénies dhe kontrollit ndaj pushtetit.

1.4. Komisioni Parlamentar pér Reformén Zgjedhore nuk gézon legjitimitetin e nevojshém pér realizimin e
reformimit t& kuadrit ligjor zgjedhor dhe nuk éshté organ pérfagésues i vullnetit t& qytetaréve. Ai éshté produkt
i zgjedhjeve parlamentare té vitit 2017, té diktuara gjerésisht nga krimi i organizuar dhe blerja e votave me
paraté e pista t& krimit. Pér pasojé, asnjé Komision gé ka né pérbérje dhe drejtim individé qé duhet té ishin
né burg pér krime elektorale, nuk gézon legjitimitetin pér realizimin e Reformés Zgjedhore. Asnjé Komision
qé ka né pérbérie dhe drejtim individé qé nuk pérfagésojné opozitén, nuk mund té pércaktoje rregullat pér
pjesémarrje né zgjedhje té partive politike opozitare.

1.5. Opozita e Bashkuar propozon qé procesi té drejtohet nga njé strukturé e pérbéré nga pérfagésues
té organizmave ndérkombétar (OSBE/ODIHR, BE, SHBA, etj.), njé pérfagésues i Parlamentit
monopartiak dhe njé pérfagésues i Opozités sé Bashkuar. Produkti i dakordésuar nga kjo strukture, pasi
i nénshtrohet konsultimit me publikun, népérmjet formave dhe metodave gé mundésojné marrjen e mendimit
té qytetaréve, miratohet pa ndryshime.

2. Reforma Zgjedhore &shté e nevojshme pér pérmirésimin e aspekteve teknike té organizimit
té zgjedhjeve, por e pamjaftueshme pér té garantuar zgjedhje té lira dhe té ndershme.




2.1, Ligji elektoral dhe legjislacioni penal gé mbron zgjedhjet demokratike mé sé pari jané t& nevojshme té
zbatohen. Asnjé Reformé nuk mund té jeté e suksesshme nése nuk ekziston vullneti politik dhe institucional
pér té zbatuar ligjet né fugi. Reformat Zgjedhore marrin kuptim vetém atéheré kur krimet elektorale t& sé
shkuarés té jené hetuar né ményré profesionale dhe té pavarur, dhe autorét e krimeve té jené pérballur me

ligjin.

2.2, Opozita e Bashkuar mbéshtet géndrimin e Misionit t& OSBE-ODIHR se “Kuadri ligjor aktual mund té
ofronte njé bazé t& shéndoshé pér zgjedhje demokratike, nése do té zbatohej né ményré té paanshme dhe
me njé vullnet t& sinqerté politik’. Pér pasojé, organet e zbatimit té ligjit duhet té hetojné né ményré té ploté,
t& menjéhershme dhe transparente ¢do akuzé pér shkelje zgjedhore:

) shitblerja e votés;

o presioni mbi zgjedhésit né administraté publike;

. abuzimi me burimet njerézore dhe financiare shtetérore, pra mos ndarja e shtetit nga partia né
pushtet;

. cénimi i sekretit dhe lirisé sé votés;

. manipulimi dhe falsifikimi i rezultatit.

2.3. Duhet vulinet politik dhe njé mekanizém konkret t& zbatueshém pér t€ realizuar ndarjen e ploté té
politikés nga krimi. Kapja e shtetit nga krimi pérmes pérfshirjes sé individéve me rekorde kriminale apo me
lidhje me krimin e organizuar, né Kuvend, né Qeveri, né pushtetin vendor, né funksione té larta apo funksione
kyce té administratés publike dhe organeve ligjzbatuese, pérbén njé kércénim t€ réndé pér integritetin dhe
funksionimin e demokracisé dhe institucioneve demokratike dhe pér veté siguriné kombétare.

2.4, Zbatimi i Rekomandimeve teknike t&¢ OSBE-ODIHR kérkon ndérhyrje né legjislacionin né fuqi, duke

pérfshiré Kodin Zgjedhor, ligjin e administratés publike, ligjin pér Policiné e Shtetit, Ligjin pér Mediat Audio-
Vizive, efj.

3. Diskutimi pér Reformén Zgjedhore duhet té kryhen sipas njé rendi pérparésish, me qéllim
zgjidhjen e problematikave qé kérkojné vullnet politik pér té garantuar zgjedhjet demokratike dhe
qeverisjen pérfagésuese dhe kushtetuese, dhe mé pas me zgjidhjen e ¢éshtjeve me karakter teknik.

4, Ofrimi i garancive shtetérore pér barazi té subjekteve zgjedhore dhe zhvillimin e zgjedhjeve
demokratike qé garantojné ushtrimin efektiv té sé drejtés kushtetuese pér té zgjedhur dhe pér tu
zgjedhur, Né kété kuadér, konstatohet se:

° Qeveria aktuale nuk ofron asnjé garanci pér ndarjen e shtetit nga partia apo politikés nga krimi.

° KQZ nén kontrollin politik t€ partisé né pushtet nuk garanton paanshméringé dhe pavarésiné e
administratés zgjedhore, duke anulluar té gjitha garancité qé ofron ligji pér subjektet zgjedhore.

° Organet e zbatimit té ligjit (Prokuroria, Policia e Shtetit dhe Shérbimi Informativ i Shtetit) nuk kryejné
dot funksionet e tyre sipas ligjit, pér shkak t& kontrollit nga partia né pushtet dhe Qeveria.




o Gjykatat jané jofunksionale dhe nén presionin politik t& Qeverisé, si¢ evidentoi OSBE/ODIHR, duke
pamundésuar ushtrimin e garancive qé Kushtetuta dhe ligji ofrojné né rast shkeljesh nga Qeveria apo
administrata zgjedhore.

5. Ofrimi i garancive pér vendimmarrje té drejtépérdrejté nga qytetarét, pérmes bérjes efektive
té Referendumeve.

Zgjedhjet nuk jané e vetmja forme e shprehjes sé vullnetit t& qytetaréve. Kushtetuta i garanton gytetaréve
shprehjen e vullnetit dhe pjesémarrjen e drejtépérdrejté né vendimmarrje, népérmjet Referendumeve. Kodi
Zgjedhor aktual, i pandryshuar pér kété ¢éshtie gé nga viti 2000, pamundéson zhvillimin efektiv &
Referendumeve. Referendumet jané e vetmja formé qé pérveg mundésisé pér vendimmarrje té
drejtépérdrejté nga qytetarét pér njé céshtie, garantojné edhe té drejtén e qytetaréve pér t& ndikuar
drejtépérdrejté né politikbérje, nga Qeveria, Parlamenti dhe partité politike.

